                                           Вакыт  үтә, хәтер кала...

   Хәерле көн, хөрмәтле кунаклар! Сезне Чалманарат төп гомуми белем бирү мәктәбендә күрүебезгә чиксез шатбыз. “Вакыт үтә, хәтер кала”,- диләр. Бик дөрес сүзләр. Әйдәгез әле, хыялда гына булса да, вакытны үзгәртик тә кыңгыраулы мәктәп елларына  кабат әйләнеп кайтыйк, үзебезне яңадан укучылар итеп хис итик. Мин сезнең укытучыгыз, ә сез минем яраткан укучыларым булырсыз. Шулай итеп, турнирны башлыйбыз!
     Узган гасырның легендар битләрен

     Кабат актарсын да чал тарих

     Дәһшәтле елларга алып кайтсын,

     Батырларны кабат искә алыйк!

Бүгенге турнир Бөек Ватан сугышы тарихына, Бөек Җиңүнең 75 еллыгына багышлана. Ул “Беркем дә, бернәрсә дә онытылмады” дип атала.Әлеге турнирда 2 команда көч сынашачак (яшел  түгәрәклеләр бер өстәлгә,  кызыл түгәрәклеләр икенче өстәлгә утыра). Рәхим итегез, укучылар, үз урыннарыгызны алыгыз!  Ә инде  командаларга гадел, дөрес бәя биреп бару өчен хөрмәтле Ландыш  Фирдәвисовнаны,  тәҗрибәле укытучыларыбыз    .... жюри членнары итеп чакырабыз. Рәхим итегез!Хәзер безнең   һәр ике команда да  үзенә исем, җыр, девиз сайлаган арада  сезне сәламли Чалманарат мәктәбенең кечкенә йолдызы Адилә Манихова!

                                     Командалар сәламләве.
                        1нче тур “Фактлар  һәм саннар”

   Ике өстәлгә карточкалар таратып куелган. Кызыл саннар белән билгеләнгәннәре фактларны белдерә, ә зәңгәрләре- җавап- саннарны.Командадан берәү кызыл санлы карточканы ала һәм  җавапны зәңгәр санлы карточкалар арасыннан табып әйтә.  

	№1
	Брест крепостен саклаучылар күпме вакыт батырларча көрәшкәннәр?
	№8
	1 ай

	№2
	Ленингад оборонасы ничә көн дәвам иткән?(якынча)
	№7
	900 көн чамасы

	№3
	Оккупацияләнгән совет территориясендә 1943 нче ел азагында күпме партизан булган? 
	№5
	Миллионнан артык

	№4
	Краснодон “Яшь гвардия”сендә ничә член булган?
	№3
	103 кеше

	№5
	Совет Армиясенең кайсы җиңүе беренче тапкыр Мәскәүдә салют белән билгеләп үтелгән? Бу кайчан булган?
	№2
	Немец-фашист илбасарларыннан Орелны һәм Белгородны азат итү, 1943 нче елның 5 нче августында.

	№6
	Ил территориясен азат итеп, 1944 нче елда Совет Армиясе СССРның дәүләт чиген торгыза. Безнең гаскәрләр кайчан һәм кайсы чикне чыгалар? 
	№1
	1944 нче елның 26 нчы мартында Румыния белән 

	№7
	Берлинны алу операциясе ничә көн дәвам иткән?
	№4
	16 көн (16апрель-2 май)

	№8
	Бөек Ватан сугышы ничә көн дәвам иткән? 
	№9
	1418 көн

	№9
	СССРда  ничә шәһәр герой- шәһәр дигән почетлы исемне йөртә?
	№10
	11 шәһәр

	№10
	Мәскәүгә һөҗүм итү кайсы елда башланган?
	№6
	1941нче елда.


                         2нче тур: “Әдәби” тур
1.Фронтовик шагыйрь Фатих Кәримнең мәгълүм  бер поэмасыннан алынган юлларда кем турында сүз бара?

               Бакча эчендә госпиталь,

               Ишекләре язулы.

               Госпитальдә кемнәр генә 

               Белми икән ... ны?!

               Сугышка кадәр эшләгән 

               Донбасс шахталарында.

               Эшләгән, исеме төшмәгән

               Мактау такталарыннан.

               Егетнең дә егете ул,

               Ул сугышта сугышкан.

               ...Бер чак шулай өч танкка

                Төялеп килгән дошман.
2. Фротовик шагыйрь, райондашыбыз  Нур Баянның бер шигыреннән өзек укыйм. Шигырьнең исемен әйтергә. 
                 Елмаясың миңа очрашканда,

                 Иркәләнеп кулың сузасың,

                 Ә кайчакта урман кызы сыман,

                 Букет тотып яннан узасың.

                 Яратам мин сине ут кырында

                 Шат булганың өчен һаман да,

                 Җырлыйсың син, күңел юатасың,

                 Сиңа киләм артык арганда.

                 Хәтерлимсең кичә командирны

                 Коткардың син авыр үлемнән,

                 Ут кырыннан аны алып чыктың,

                 Кан тамчылый иде йөзеннән.

 3. Патриот шагыйрь Муса Җәлилнең хәзер укылачак шигырь юллары кемгә багышлап язылган?

   Хуш,  акыллым, әгәр кайталмасам,

   Яраланып юлда егылсам,

   Йөрәгемдә саклап ялкыныңны,

   Акрын-акрын тәнем суынса,

   Хуш, акыллым!

   Соңгы минутта да

   Мин уйлармын синең турыңда;

   Уйлар минем туңган күкрәгемне

   Җылытырлар синең куеныңда.
4. “Туган ил” шигыренең авторы кем?

И туган ил, и матур ил,

Калдың бездән еракта,

Калсаң да бездән еракта,

Күңелдә син һәрчакта.

Суың тәмле, кырың ямле,

Шифалы һаваларың,

Сугышларда дан казанды

Синең батыр улларың.

5. “Без бабайсыз үстек”шигыренең авторы кем?

Ничә буын үсте
Бабайларны күрми.

Буразнада үтте

Малайлыксыз гомер.

Кайдан килгән ул көч?

Кайдан килгән ул үч?

Миллион каберләр,

Миллион ятимнәр.

Данлы заман, диләр,

Шаулы заман, диләр,

Зарлы заман булган,

Канлы заман булган.

 Авыр еллар булган,

Каты көрәш булган.

Өйләр көл калган,

Күңелдә шом калган.

Көрәш изге, диләр,

Кайда изгелеге?

Кайда минем бабам,

Кайда ир нигезе? 

6.Түбәндәге юлларны кайсы райондашыбыз язган?

   Агыйделкәй, моңлы Агыйделкәй...Кайгы-хәсрәтләребезне дә сиңа агыздык, шатлыкларыбызны да сиңа сөйләдек.Син барысына да шаһит, барысын да күрдең. ..

   Авыр сугыш елларында Әҗәкүлгә симәнәгә килгән хатын-кызлар синең суың белән битләрен чылаталар иде дә, биштәрләрен тутырып, тузган чабаталарын төзәткәләп, тагын юлга кузгалалар иде. Синең аерылмас кошларың, акчарлакларың, аларга сабырлык теләп озатып калалар иде. 

                         3нче тур: Герой шәһәрләр
1.Мәскәү                          6.Киев

2.Ленинград                    7. Новороссийск
3.Одесса                           8.Минск   

4.Севастополь                   9.Керчь   

5.Волгоград                     10. Тула 

                                          11.Брест крепосте.

                      4 нче тур: “Мәкальне дәвам ит”

1.Батыр  үзе үлсә дә, (даны үлми).

2.Батырлыкта  -(матурлык)!

3.Батырдан үлем дә (курка)

4.Батырга яра да (килешә).

5.Ат дагасыз булмый, батыр (ярасыз булмый).

6.Ат  үләр - дагасы калыр, батыр үләр- (даны калыр) .
7.Батыр бер үләр, куркак (мең үләр).

8.Яңгыр яуса, җир бәхете, батыр туса,(ил бәхете)

9.Батыр – илнең (казыгы).
10.Яхшы белән тиңләшмә, (батыр белән көрәшмә).

                            5 нче тур: “Кайсы артык? ”
     1.Фатих Кәрим, Нур Баян,  Гадел Кутуй, Роберт Миңнуллин.

     2. “Нәни разбойник”,“Дусларга”, “Ант”, “Ватаным өчен”.
     3.Мәскәү, Волгоград, Яр Чаллы, Одесса.
     4.”Вкус граната”, “А зори здесь тихие”, “Они сражались за Родину”, “Судьба человека”. 

     5.”Саф күңел”,  “Исемдә калганнар”,“Рәшә”, “Газинур”.
      6.Абдулла Алиш, Гайнан Кормаш, Разил Вәлиев, Фоат Сәйфелмөлеков.

      7.”Катюша”, “Изге сугыш”, “Яшьлегем чишмәләре”, Совет солдаты” .

       8.Плетцензее, Шпандау, Моабит, ГУЛаг.  
                             6 нчы тур  “Яшерен тартма” 

Анда нәрсәләр  барлыгын   сез мин укыган җөмләләрдән соң  белерсез..

1. Калайдан ясалган бу әйбер сугышчыга һәркөн кирәк булган. 
2. Сугыш  вакытында солдат әлеге предметтан баш тарта алмаган. Аның хакында сугыш чоры җырларында да телгә алына.

3. Бу әйберләрдән башка солдат үз формасын тиешле тәртиптә тота алмаган.

4. Солдатларга һәм аларның туганнарына сөенеч китерүче әйбер. 

                                               7 нче тур  “Батырлыгын  совет солдатын
                                                                 Рәхмәт белән искә алабыз...”
Бөек Ватан сугышында Советлар Союзы Герое исеменә лаек булган райондашларыбызның исем-фамилияләрен атарга.

Баян Дәүләтов (Тат.Әҗби)

Хәсән Заманов (Күҗәкә)

Гатаулла Минаев (Николай Орлов) -Зөбәер

Гомәр Һадимөхәммәтов (Бикчәнтәй)
Сергей Фадеев (Дербешка)

                            8 нче тур “Таш сын булып, һәйкәл булып

                                               Кайттык бүген сезгә...”

Авыл уртасында һәйкәл тора...

Кыюларга гүя дан җырлый.

Мәңгелек ут янган чакта

Килер буын ни уйлый?

1.Рәсемдәге һәйкәл кайсы авылда?

2.Бу һәйкәл кем истәлегенә салынган?

3.Бу һәйкәл Казан шәһәренең кайсы урынында?

 4.Бу нинди урын?

                            9 нчы тур “Сугыш турындагы без яраткан фильмнар”
Бу геройлар кайсы фильмнан?

    1.Андрей Соколов.

    2.Штирлиц

    3.Николай Семенович Стрельцов, Петр Лопахин (“Они сражались за родину”)
    4.Галя Четвертак, Рита Осянина
    5.Лейтенант Суслин,ефрейтор Святкин, рядовой Крынкин (“В бой идут одни старики”)

    6. Дроздовский, Кузнецов, Таня (“Горячий снег”)
 10 нчы тур “Җырым белән җиңдем дошманны” (Музыкаль боҗра)

Бөек  Ватан сугышы турында җырлар башкарабыз. 1 команда башлый, икенче команда башка җыр белән дәвам итә. Җыр кайсы командада туктап кала, шул  команда - җиңүче!    

